
1442 മത മഹാരാജശ്രി വടക്കെ അധികാരി തലച്ചെരി തുക്കടിയിൽ ജെമിസ്സഇഷ്ടിവിൻ
 സായിപ്പവർകൾക്ക കൊലത്തനാട്ടിൽ ചെറക്കൽ ചെങ്ങക്കൊവിലകത്ത കെരള വർമ്മ
 രാജാവ സല്ലാം. എത്രയും ബഹുമാനപ്പെട്ട കൊമ്പഞ്ഞി സർക്കാറ ഠീപ്പുസ്സുൽത്താനു
മായിട്ട ഇപ്പൊൾ ആയുധം എടുത്ത യുദ്ധം തുടങ്ങിഇരിക്കകൊണ്ടു ഈ സമയം നാം
 കൂടി വടക്കൊട്ട കടന്ന കവെനാട പുടവനാട ആ ദിക്കിൽ നിന്ന ബെഹുമാനപ്പെട്ടെ
 കൊമ്പിഞ്ഞി സർക്കാരിടെ പെർക്ക നമ്മാലാകുന്ന പ്രയത്നങ്ങൾ ചെയ്യണ്ടുന്നതിന്ന
 കല്പന കൊടുത്തയക്കണമെന്ന എഴുതി അയച്ചതിന്റെ ശെഷമായിട്ട ഒന്നും എഴുതി
 വന്നില്ലല്ലൊ. എത്ത്രയും വെഹുമാനപ്പെട്ട കൊമ്പഞ്ഞി ആശ്രയമായിട്ട കിട്ടുന്ന മുതല
 വാങ്ങി ച്ചിലവ കഴിച്ച സൊസ്ഥമായി ഇരുന്നതിനെക്കൊണ്ട ഈ സമയം എത്ത്രയും
 ബെഹുമാനപ്പെട്ട കൊമ്പഞ്ഞി എജമാനൻമ്മാരുടെ സന്തൊഷം വരികയില്ലല്ലൊ.
 കൊമ്പഞ്ഞി ആശ്രമമായിട്ട ഇരിക്കുന്നതിൽ ചിലരക്ക വടക്കൊട്ട പൊവാൻ കല്പന
 കൊടുത്തതകൊണ്ട അവര പൊയി ആകുന്ന പ്രയത്നം കൊമ്പഞ്ഞിപെർക്ക ചെയ്ത
 വരുന്നുമുണ്ടെല്ലൊ. അതുകൊണ്ട ഈ സമയം നാം കൂടെ വടക്കൊട്ട കടന്ന നിന്ന
 എത്രയും ബെഹുമാനപ്പെട്ട കൊമ്പഞ്ഞിയിടെപെർക്ക നമ്മാലാകുന്ന പ്രയത്നം
 ചെയ്യത്തക്കവണ്ണം കൊമ്പഞ്ഞി എജമാനന്മാരുടെ കൃപ ഉണ്ടായിട്ട കല്പന
 കൊടുത്തയക്കണമെന്ന പിന്നയും പിന്നയും വളര വളര അപെക്ഷിക്കയും ചെയ്യുന്നു.
 എന്നാൽ 974 മാണ്ട മെടമാസം 21നു എഴുതിയത. മെടം 29 നു ഇങ്കിരിയസ്സ കൊല്ലം
 1799മത മായിമാസം 9 നു വന്ന. അന്ന തന്നെ പെർപ്പാക്കിയത.

1443 മത വടക്കെ അധികാരി ഇഷ്ടിമി സായിപ്പ അവർകൾക്ക കൊട്ടെയത്ത
 മൂപ്പായിരിക്കുന്ന രാജാവ സിലാം. തൃച്ചരക്കുന്ന അടിയന്തരത്തിന ആറായിരം ഉറുപ്പ്യയും
 നമ്മുടെ ശെലവിന ആറായിരം ഉറുപ്പ്യയും സത്രം വഹിക്കും അനന്തെരൊന്മാരെ ശെലവ
 വഹിക്കും മുതെൽ തരാൻതക്കവണ്ണം വലിയെ സായിപ്പ അവർകൾ പൊകുമ്പൊൾ ഡൊ
 സായിപ്പ അവർകളുമായി കൂട്ടിവെച്ച പറഞ്ഞതാകുന്ന. അത വഹയിൽ തൃച്ചരകുന്ന
 അടിയന്തരത്തിന രണ്ടായിരം ഉറുപ്പ്യ എല്ലെ കഴിഞ്ഞ കാലം തന്നിട്ടുള്ളു. ശെഷം അവിട
 വെണ്ടുന്നതിന കടം വാങ്ങീട്ടത്ത്രെ കഴിഞ്ഞ കൊല്ലം അവിട കഴിച്ചത. ന്നാം യിവിട
 നിൽക്കുമ്പൊൾ ഈ അടിയന്തരം ഒന്നും നടത്താതെകണ്ട കഴികയില്ല എല്ലൊ. നമ്മുടെ
 ശെലവിന മാസംതൊറും തരാറുള്ളത ഇപ്പൊൾ തരാറില്ല എല്ലൊ. യിപ്പൊൾ എനിക്കു
 ദീനം നന്ന ഉണ്ട. ആയതിന വല്ലതും ചികിത്സ ചെയ്യണ്ടതിന ശെലവിനകൂടാതെ
 കഴികയില്ല എല്ലൊ. അടിയന്തരങ്ങൾ മൊടക്കിയിട്ട നൊം യിവിട യിരിക്കാമെന്ന
 വരികയില്ല.എല്ലൊ. തൃച്ചരകുന്ന യിവിട സമീപിച്ചു എല്ലൊ. അതിന്റെ മുതലും
 ശെലവിന്റെ മുതെലും സത്രങ്ങൾക്കുള്ള മുതെലും യിപ്പൊൾ തരാഞ്ഞാൽ നൊം
 യിവിടയിരുന്ന കഴികയില്ല. ആയത സായിപ്പ അറിഞ്ഞിരിക്കണം. യിന്നാൾ സായിപ്പ
 അവർകൾക്ക എഴുതി അയച്ചതിന്റെ മറുപടി കൂട കൊടുത്തയക്കയും ഉണ്ടായില്ലല്ലൊ.
 എന്നാൽ കൊല്ലം 974 മത മെടമാസം 28 നു എഴുതിയത 30 നു ഇങ്കിരിയസ്സ കൊല്ലം 1799
 മത മായിമാസം 10 നു വന്നത. അന്നതന്നെ പെർപ്പാക്കിയത.

1444 മത കവെനകാട്ടകാരും പൊടവനകാട്ടക്കാരും അഞ്ഞുറ നായരും കയ്യാലൊല.
 ബാരിക്കരച്ചന്തു അറിയെണ്ടും അവസ്ഥ. ഇവിട കൊറഞ്ഞൊന്ന രാജ്യവും ഒരു

		 ഈ താൾ അവസാനം തിരുത്തപ്പെട്ടത്: 05:00, 19 ഡിസംബർ 2018.
	വിവരങ്ങൾ ക്രിയേറ്റീവ് കോമൺസ് ആട്രിബ്യൂഷൻ-ഷെയർഎലൈക്ക് അനുമതിപത്ര പ്രകാരം ലഭ്യമാണ്; മേൽ നിബന്ധനകൾ ഉണ്ടായേക്കാം. കൂടുതൽ വിവരങ്ങൾക്ക് ഉപയോഗനിബന്ധനകൾ കാണുക.

